ԱՄՓՈՓԱԹԵՐԹ
««ՄԱՔՍԱՅԻՆ ՏԱՐԱՆՑՈՒՄ» ՄԱՔՍԱՅԻՆ ԸՆԹԱՑԱԿԱՐԳԻ ԳՈՐԾՈՂՈՒԹՅՈՒՆՆ ԱՎԱՐՏԵԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ՝ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ԳՐԱՆՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	Հայաստանի Հանրապետության էկոնոմիկայի նախարարություն
	07.07.2023թ.

	
	04/12725-2023

	Ի պատասխան Պետական եկամուտների կոմիտեից ստացված №01/3-2/39684-2023 գրության, ՀՀ էկոնոմիկայի նախարարությունը քննարկելով «Մաքսային տարանցում» մաքսային ընթացակարգի գործողությունն ավարտելու համար անհրաժեշտ փաստաթղթերի՝ մաքսային մարմինների կողմից գրանցման կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը.
	Համաձայն հավելվածի՝ «Մաքսային տարանցում» մաքսային ընթացակարգի գործողությունն ավարտելու համար անհրաժեշտ փաստաթղթերի՝ մաքսային մարմինների կողմից գրանցման կարգի 2-րդ կետում, առաջարկում ենք հստակեցնել 2017 թվականի ապրիլի 11-ի պայմանագրի հավելվածի համարը։
	Ընդունվել է: Կատարվել է համապատասխան լրացում: 

	Հայաստանի Հանրապետության ֆինանսների նախարարություն
	12.07.2023թ.

	
	01/2-1/13396-2023

	Ս.թ. հունիսի 30-ի Ձեր թիվ 01/3-2/39684-2023 գրությամբ ներկայացված` «Մաքսային տարանցում» մաքսային ընթացակարգի գործողությունն ավարտելու համար անհրաժեշտ փաստաթղթերի՝ մաքսային մարմինների կողմից գրանցման կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն:

	Հայաստանի Հանրապետության արդարադատության նախարարություն
	28.07.2023թ.

	
	/27.3/34810-2023

	1. ««Մաքսային տարանցում» մաքսային ընթացակարգի գործողությունն ավարտելու համար անհրաժեշտ փաստաթղթերի՝ մաքսային մարմինների կողմից գրանցման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով սահմանված հավելվածի (այսուհետ՝ Հավելված) 3-րդ կետի համաձայն՝ սույն կարգի 2-րդ կետում նշված ժամկետներում փաստաթղթերի՝ մաքսային մարմիններին ներկայացումից հետո 1 աշխատանքային ժամվա ընթացքում մաքսային մարմինը գրանցում է դրանք՝ մաքսային մարմինների կողմից կիրառվող մաքսային հայտարարագրման էլեկտրոնային համակարգում փաստաթղթերի ներկայացման և ապրանքների՝ նշանակման վայր ժամանման վերաբերյալ համապատասխան հավաստում կատարելու միջոցով՝ սույն կարգին կից ձևին համապատասխան։ Այս կապակցությամբ հարկ է նկատի ունենալ «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 151-րդ հոդվածի 6-րդ մասը, համաձայն որի՝ սույն հոդվածի 3-րդ կետում նշված փաստաթղթերը ներկայացնելու պահից 1 ժամվա ընթացքում նշանակման մաքսային մարմինը գրանցում է դրանք ներկայացնելու փաստը՝ անդամ պետությունների՝ մաքսային կարգավորման վերաբերյալ օրենսդրությամբ սահմանվող կարգով: Բացի այդ, հարկ է նկատի ունենալ, որ նույնանման կարգավորում է նախատեսված նաև «Մաքսային կարգավորման մասին» օրենքի 107-րդ հոդվածի 11-րդ մասով, համաձայն որի՝ նշանակման մաքսային մարմինը պարտավոր է Միության մաքսային օրենսգրքի 151-րդ հոդվածի 3-րդ կետով և սույն հոդվածով սահմանված փաստաթղթերը ներկայացնելու համար սահմանված ժամկետներից հետո՝ մեկ ժամվա ընթացքում, գրանցել փաստաթղթերը ներկայացնելու և տրանսպորտային միջոցի ժամանման փաստը և փոխադրողին տալ տրանսպորտային միջոցի ժամանման մասին գրավոր հավաստում` Կոմիտեի սահմանած ձևով: Նշված դրույթներից բխում է, որ փաստաթղթերի գրանցումը պետք է իրականացվի 1 ժամվա ընթացքում, իսկ գրավոր հավաստումը վերաբերում է ոչ թե ապրանքների՝ նշանակման վայր ժամանելուն, այլ՝ տրանսպորտային միջոցի ժամանման փաստին, որի ձևը սահմանում է Կոմիտեն: Նշվածը հիմք ընդունելով՝ անհրաժեշտ է կարգավորումը վերանայել: 
2. Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Հավելվածի 4-րդ կետում «էլեկտրոնային հայտարարագրման համակարգի» բառերը փոխարինել «մաքսային հայտարարագրման էլեկտրոնային համակարգի» բառերով՝ նկատի ունենալով Հավելվածի 3-րդ կետով նախատեսված ձևակերպումը:
3. Հավելվածի 6-րդ կետի 8-րդ ենթակետի և ձևի միջև առկա է անհամապատասխանություն, մասնավորապես՝ ենթակետը վերաբերում է տեսազննման արդյունքներին, իսկ ձևը նաև զննման արդյունքներին:
4. Հավելվածի 7-րդ կետով նախատեսված կարգավորումն առաջարկում ենք նախատեսել որպես Նախագծի անցումային դրույթ՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 4-րդ մասը: Միաժամանակ, խնդրում ենք էլեկտրոնային համակարգի գործարկման օրվա վերաբերյալ տեղեկացնել ՀՀ արդարադատության նախարարությանը:
	1. Ընդունվել է ի գիտություն։
Նախագծով նախատեսվում է կրկնակի գործառնություններ չիրականացնելու նպատակով «Մաքսային տարանցում» մաքսային ընթացակարգի գործողությունն ավարտելու համար փաստաթղթերի՝ մաքսային մարմինների կողմից գրանցումն իրականացնել ապրանքների և տրանսպորտային միջոցների նշանակման վայր ժամանման վերաբերյալ հավաստման միջոցով։ Միաժամանակ, այս մասով հստակության նպատակով նախագծում կատարվել են համապատասխան փոփոխություններ:
































2. Ընդունվել է, կատարվել են համապատասխան փոփոխություններ։







3. Ընդունվել է, կատարվել են համապատասխան փոփոխություններ։


4. [bookmark: _GoBack]Ընդունվել է ի գիտություն։ Էլեկտրոնային համակարգով գործառնությունների իրականացման մասով նախագիծը խմբագրվել է։




